URDHER
Nr. 344, daté 31.12.2020

PER MIRATIMIN E KODIT TE ETIKES PER OPERATORIN E TURIZMIT DETAR
DHE FORMATIT TE VETEDEKLARIMIT

Né mbéshtetje té pikés 4, té€ nenit 102, té¢ Kushtetutés sé¢ Republikés se Shqipérisé, ligjit nr. 9000,
daté 30.1.2003, “Pér organizimin dhe funksionimin e Késhillit t¢ Ministrave”, pikés 6, té kreut I, té
vendimit t€ Késhillit t¢ Ministrave nr. 845, daté 28.10.2020, “Pér miratimin e rregullave t€ hollésishme
pér zhvillimin e aktiviteteve turistike detare, qé kryhen népérmjet mjeteve lundruese pér qéllime
turistike dhe argétim”,

URDHEROYJ:

1. Miratimin e Kodit te Etikes pér Operatorin e Turizmit Detar qé zhvillojné aktivitete turistike
detare, qé kryhen népérmjet mjeteve lundruese pér géllime turistike, sipas aneksit nr. 1 bashkélidhur.

2. Miratimi né formatit t€ vetédeklarimit té operatorit té turizmit detar, sipas aneksit nr. 2
bashkélidhur.

Ky urdhér hyn né fuqi menjéheré dhe botohet né Fletoren Zyrtare.

MINISTER I TURIZMIT DHE MJEDISIT
Blendi Klosi

ANEKS 1
KODI I ETIKES SE OPERATORIT TE TURIZMIT DETAR

Neni 1
Qéllimi

Kodi i Etikés sé Operatorit t€ Turizmit Detar qé zhvillon aktivitete turistike detare té parashikuara
né legjislacionin né fuqi, pér aktivitetet e turizmit detar bazohet né parimet dhe kriteret qé zbatohen né
praktikat mé té mira ndérkombétare, té€ cilat promovojné zhvillimin e géndrueshém té turizmit né
pérputhje me ruajtjen dhe mbrojtjen e mjedisit, kulturén dhe trashégiming, rritjen e sigurisé,
pérgjegjésisé sociale nga sipérmartjet private, publike, turistét dhe/ose vizitoret.

Neni 2
Fusha e zbatimit

Dispozitat e Kodit té Etiketés zbatohen nga operatorét e turizmit detar qé zhvillojné aktivitete té
turizmit detar, si dhe pér aq sa éshté e mundur nga sipérmartije t€ tjera qé bashkéveprojné me to, turistét
dhe/ose vizitorét.

Neni 3
Profesionalizmi dhe kujdesi social

1. Operatori i turizmit detar duhet té ushtrojé aktivitetin e tij né vendet té lejuara, sipas zonave té
publikuara nga ministria pérgjegjése pér turizmin.

2. Operatori i turizmit detar duhet té ofrojé njé shérbim profesional, té€ kujdesshém, té pérkushtuar,
me té njéjtin nivel e pa dallime pér té gjithé turistét dhe/ose vizitorét, té ciléve u ofron shérbimin e ij.

3. Gjaté ushtrimit té veprimtarisé sé€ tij, operatori i turizmit detar, né marrédhénien e tij profesionale
me ¢do turist/vizitor, duhet:

a) t€ jeté 1 sjellshém dhe miqgésor;



b) té¢ mos konsumojé dhe té mos jeté asnjéheré nén efektin e alkoolit apo te ndonjé substance tjetér
psikotrope, apo medikamenti ge sjell ulje te aftésive logjike;

¢) té respektojé besimin fetar té ¢do turisti/vizitori;

¢) té respektojé personalitetin, zakonet, ritet dhe kulturén e ¢do turisti/vizitori;

d) té jeté i kujdesshém dhe i pérgjegjshém ndaj nevojave t€ ¢do turisti/ vizitoti;

dh) té jeté i ndérgjegjshém dhe i pérgjegjshém pér siguriné e ¢do individi/vizitori;

e) té jeté i pérpikté, i besueshém dhe i ndershém,;

€) té kujdeset pér higjienén e ambienteve té ofrimit té shérbimit;

6. Operatoti i turizmit detar, né asnjé rast, nuk bén dallime diskriminuese ndaj ndonjé tutisti/vizitori,
sipas racés, gjinisé, orientimit seksual, besimit fetar, etnisé, gjuhés, kombésisé, bindjeve politike,
filozofike, gjendjes ekonomike, arsimore, sociale, aftésive fizike apo moshés.

7. Operatori i turizmit detar, né ¢do rast, trajton dhe pérpiqet té zgjidhe njé situaté konflikti me
ndjeshméri dhe pérgjegjshméri.

8. Operatori 1 turizmit detar respekton dhe zbaton legjislacionin kombétar té punés dhe konventave
ndérkombétare, pérfshiré rekomandimet e Organizatés Botérore t€ Punés dhe Organizatés Botérore té
Turizmit t€ Kombeve té Bashkuara.

9. Operatori i turizmit detar promovon dhe respekton natyrén, historiné, trashégiminé kulturore e
shpirtérore, konsumimin e produkteve lokale, si dhe traditat lokale dhe né formé edukuese, pérpiqet t’i
pércoje kéto vlera tek turistét/vizitorét.

Neni 4
Edukimi dhe informimi

Operatori i turizmit detar, duhet té:

1. Vendosé né dispozicion té turistéve/vizitoréve informacionin né lidhje me tutizmin, ekosistemet
lokale dhe fenomenet mjedisore, q¢ mund té pérfshijné gjithashtu njé harté me informacionet pér
zonén e operimit. Né varési té€ madhésis€, modelit t€ mjeteve lundruese dhe llojit té aktivitetit turistik
detar, mjetet dhe ményrat e méposhtme sugjerohen té jené:

a) bill bordet elektronike;

b) posteré;

¢) fletépalosje;

d) prezantime video;

e) librat;

f) udhérréfyes audio dhe njoftime.

2. Publikojé né njé vend té dukshém pér turistét/vizitorét, rregulla né lidhje me:

a) asgjésimin e pérshtatshém té mbeturinave;

b) politikén e pirjes s¢ duhanit né bord,;

c) késhillat pér siguriné;

d) sjelljen e pérshtatshme gjaté njé kontakti me kafshé té egra;

3. Ofrojé té paktén njé aktivitet promovimi turistik dhe edukimi mjedisor pér tutistét/vizitorét,
punonjésit dhe/ose komunitetin lokal brenda vitit ushtrimor t€ aktivitetit tregtar, né lidhje me:

a) rritjen e ndérgjegjésimit dhe kujdesit pér mjedisin lokal nga turistét/vizitorét dhe banorét;

b) trajtimin e personelit né ¢éshtjet e turizmit t€ pérgjegjshém, kulturén, florén dhe faunén,
menaxhimin mjedisor, shéndetin dhe miréqenien;

) promovimin e turizmit dhe rekreacionit té géndrueshém né zoné.

d) njohjen e objektivave té€ zhvillimit té géndrueshém (SDG).

4. Shkémbejé me strukturat pérgjegjése té turizmit t€ dhéna statistikore mbi turistét/vizitorét.

Neni 5
Siguria dhe mbrojtja e shéndetit té turistit/vizitorit



1. Operatori i turizmit detar, gjaté ushtrimit té veprimtarisé sé tij, duhet té jeté 1 vémendshém ndaj
¢do situate t&€ mundshme rreziku. Ai duhet té veprojé né ményré té pérgjegjshme né ¢do kohe, ambient
e rrethane dhe duhet té jeté gjithmoné i kujdesshém pér siguriné personale té turistit/vizitorit.

2. Operatoti i turizmit detar duhet té kujdeset pér t€ mos i dhéné mjekime njé turisti/vizitori pa u
konsultuar me mjekun.

3. Operatori i turizmit detar éshté i detyruar, té:

a) té raportojé prané autoritetit mé té afért turistik dhe kur éshté rasti i parashikuar nga ligji, prané
¢do autoriteti policor, ¢do incident me pasojé cenimin e integritetit moral, fizik, démtimin e shéndetit
apo cenimin e jetés s€ turistit.

b) té zbatojé legjislacionin kombétar, qé lidhet me:

1. siguri né teknike t€ mjeteve lundruese turistike;

ii. informimin e turistéve/vizitoréve rreth ¢éshtjeve té sigurisé;

iii. pajisjen me mjete teknike té mbrojtjes sé jetés pér ¢do aksident qé mund té€ ndodhé né bord;

1v. pajisjen me mjete té ndihmés sé paré;

v. pajisjen minimalisht me aparate fikse zjarri, té disponueshme né numér té pérshtatshém, lehtésisht
té identifikueshme dhe té arritshme nga ¢do drejtim i mjetit lundrues turistik;

) t€ pérgatisé planet e emergjencés pér aksidente té ndryshme dhe trajnimin frekuent té burimeve
njerézore.

Planet e emergjencés duhet té pérfshijné minimalisht:

1. identifikimin e personave qé duhen kontaktuar né rast aksidenti;

ii. angazhimin e shérbimeve administrative dhe personat e nevojshém;

iii. procedurat pér mbrojtjen, shpétimin ose evakuimin e njerézve né mjetin lundrues ose né ujé;

d) té€ publikojé, informojé personat né bord, me té dhéna dhe sinjalistiké qé lidhen me lévizjen né
ményré té sigurt t€ mjetit lundrues, sjelljen e pérgjegjshme gjaté motit té nxehté, udhézim né lidhje me
konsumin e alkoolit né bord (legjislacionin kombétar pér moshén minimale ligjore pér konsumin), me
vend ndodhjen e jelekéve té shpétimit, pajisjeve zjarrfikése dhe pajisjeve té ndihmés sé paré, me
paralajmérimin e vizitoréve pér njé situaté té pasigurt, vendndodhjen e ambienteve sanitare etj.

dh) té pajisé objektet sanitare me ujé té rrjedhshém, detergjente dhe produkte té higjienés personale
dhe ujé té pijshém.

e) t& mundésojé pér personat me aftési té kufizuara, aksesin e dedikuar né mjetet lundruese dhe né
ambientet sanitare.

Neni 6
Njohja dhe respektimi i mjedisit

Operatori turistik detar, duhet té jeté i njohur dhe té zbatojé:

a) rregulloret pérkatése kombétare dhe ndérkombétare, né fushén mjedisore, fushén e trajtimit té
ujérave té zeza, sigurisé, operimit detar, né lidhje me pérgatitjen dhe ofrimin e ushqimit etj.;

b) ruajtjen né struktura t€ ndara (kontejneré) dhe asgjésimi me pérgjegjési i mbetjeve té rrezikshme,
té krijuara né mjetet lundruese turistike dhe né ambiente ndihmése;

) ruajtjen e ujérave t€ zeza t€ papérpunuara né depozite t€ mjetit, té cilat duhet ti nénshtrohen
depozitimit dhe trajtimit té tyre né kompani té€ licencuara pér trajtimin e ujérave. Né pamundési té
trajtimit me kompani té licencuara, derdhja e ujit né mjedisin detar duhet té realizohet né pérputhje me
legjislacionin kombétar ose ndérkombétar, duke konsideruar ndér té tjera rregullat e MARPOL (shtojca
I e MARPOL 73/78);

d) rregullat dhe standardet MARPOL dhe rregullotja e BE-sé (KE) nr. 782/2003, né mbrojtje t&
mjedisit;

e) realizimin e punimeve t€ riparimit dhe mirémbajtjes sé mjetit lundrues, té cilat duhet kryhet né
zona t€ pércaktuara, né port ose né vende ku nuk ka rrezik qé substancat toksike t€ depértojné né ujé
ose né toké. Aktivitete mé té médha riparimi (p.sh. kruarjes, lustrimit ose pastrimit ranor, lyerjes me
sprucim dhe lyerje té médha, té cilat shkaktojné ndotje pluhuri) duhet té béhen né njé ambient té
mbuluar ose t€ mbyllur nén kushte té kontrolluara;



f) respektimin e kufizimeve té ankorimit pér té€ mbrojtur shtratin detar, e né pamundési, ankorimi né
toké solide té béhet aty ku lejohet nga legjislacioni;

2) kujdesin dhe mirémbajtjen e mjetit lundrues, derisa té transportohet né njé subjekt té licencuar pér
trajtimin, né skadim té ciklit té jetés;

h) aplikimin e anketimeve vlerésuese dhe pérdorimin e feedback-ut nga klientét, si njé ményré pér té
vlerésuar performancén mbi plotésimin e pritshmérive mjedisore té vizitorit.

Neni 7
Veprimtaria e pérgjegjshme mbi florén dhe faunén

Operatori i turizmit detar gjaté ushtrimit t€ veprimtarisé sé€ tij, duhet té:

a) respektojé aktet ligjore dhe nénligjore né fuqi pér zonat e mbrojtura apo me status té veganté ;

b) raportojé tek autoritetet pérgjegjése ¢do shkelje té konstatuar, té kryer nga turistét/vizitorét,

¢) minimizojé uljen e zhurmave, limitojé shpejtésiné e lundrimit (jo mé e madhe se 5 nyje) gjaté
afrimit pér t'i vrojtuar speciet detare (pa 1 rrethuar, bllokuar ose ndjekur);

d) limitojé géndrimin, i cili duhet té jeté jo mé shumé se 20 minuta, nése ka mjete té tjera lundruese
né aférsi dhe jo mé shumé se dy mjete lundruese né njé rreze prej 1 km;

dh) marré masa pér ndalimin e hedhjes sé€ ushqimit, shmangies sé¢ bazave té shumimit apo prekjes sé
specieve detare;

e) marré masa pér ndalimin e turistéve/vizitoréve lidhur me prekjen ose mbledhjen e specieve dhe
biméve, pérveg:

1. peshkimit rekreativ né zonat e lejuara;

ii. ndérhyrjes sé autorizuar nga strukturat e specializuara pér shpétimin e specieve detare;

€) bashképunojé me institucionet kérkimore, duke ofruar infrastrukturén lundruese né funksion té
kérkimit shkencor;

f) pérmirésojé praktikat dhe produktet turistike, duke i béré mé shumé miqésore ndaj mjedisit;

g) raportojé tek autoritet pérgjegjése, né rastet kur konstatohen specie té démtuara, té ngatérruara, té
bllokuara ose té ngordhura.

Neni 8
Mbrojtja e trashégimisé kulturore dhe historike

Operatorét e turizmit detar marrin pérsipér té respektojné:

1. Kufizimet qé parashikohen nga kuadri ligjor né fuqi, qé lidhen me ruajtjen dhe mbrojtjen e
trashégimisé kulturore.

2. Zakonet dhe traditat e zonés si dhe vendeve historike, arkeologjike dhe objekteve té tyre, duke
mundésuar respektimin e tyre edhe nga turistét/ vizitorét.

Neni 9
Marrédhéniet ndérmjet operatoréve té turizmit detar

1. Operatorét e turizmit detar bashképunojné me njéri-tjetrin né ményré profesionale e me respekt
dhe pérpiqgen té kultivojné njé marrédhénie pozitive me té gjithé profesionistét e tjeré té pérfshiré né njé
veprimtari turistiké, me synimin pér t€ promovuar trashégimi né kulturore, historike dhe mjedisore té
Shqipérisé.

2. Operatori i turizmit detar detyrohet té respektojé kérkimin e kryer dhe pronésiné intelektuale,
materialet me té drejté autori té operatoréve té tjeré, duke mos e regjistruar ose cituar pa autorizimin e
autorit.



ANEKS 2

VETEDEKILARIM
Uné i/e nénshkruati/a (emér/mbiemér), né cilésiné e pérfagésuesit ligjoré t€ subjektit
(emri i subjektit), me nr. NIPT-i , me adresé (adresa e ploté), me vullnet t€ liré,

deklaroj se jam njohur me kushtet, kriteret dhe kérkesat pér ushtrimin e aktivitetit té turizmit detar dhe
marr pérsipér t€ zbatoj Kodin e Etikés sé operatorit té turizmit detar, sipas vendimit t€ Késhillit té
Ministrave nr. 845, daté 28.10.2020, “Pér miratimin e rregullave té hollésishme pér zhvillimin e
aktiviteteve turistike detare, qé kryhen népérmjet mjeteve lundruese pér géllime turistike dhe argétim”
dhe udhézimit té ministrit t€ Turizmit dhe Mjedisit nr. , daté 2020.

DEKILARUES
Emér Mbiemér Firmé



